
				এই পাতাটির মুদ্রণ সংশোধন করা প্রয়োজন। 
কমলা
si
নীলকমল ৷৷ ও হো, তুমি তা হ’লে কিছুই শোন নি ! সে অনেক কথা ; হাতে মুখে জল দাও, সুস্থির হও, শুনবে তখন !
এই কথা বলিয়া তিনি চাকরকে তামাক দিতে ডাকিয়া ঘরে প্ৰবেশ করিলেন, সুধাংশু ধীরে ধীরে হীরালালের বাড়ীর দিকে চলিয়া গেল । হীরালাল ছেলেটিকে কাছে লইয়া ঘুমাইতেছিল। পারুল তাহার বইখানি লইয়া একপাশে বসিয়া মনে মনে পড়িতেছিল। তরঙ্গিণী সব কাজ সারিয়া আপনার ভাত বাড়িয়া খাইতে বসিবে এমন সময়ে সুধাংশু আসিয়া छांदिष्काळ, “बफुबऊं ठांक्षुः१ !”
তরঙ্গিণী তাহার সাড়া পাইয়াই ভাতে ঢাকা দিয়া তাড়াতাড়ি বাহিরে আসিয়া বলিল, “ছোট ঠাকুরপো ! --কখন এলে ?”
সুধাংশু । তোমরা সবাই ভাল আছ ? তরঙ্গিণী ঘাড় বাকাইয়া একটা “হু” বলিয়া পারুলকে ডাকিয়া বলিল, “তোর কাকাবাবুকে ব’সতে আসন পেতে দে তাঁ!” তারপর সুধাংশুকে“তুমি বস আমি হাতটা ধুয়ে আসি” বলিয়াই ছুটিয়া ঘাটে চলিয়া গেল।
পারুল আসন পাতিয়া দিল বটে, সুধাংশু কিন্তু যাদৃচ্ছিাক্রমে ধূলার উপরেই বসিয়া পড়িল।
আচলে হাত মুছিতে মুছিতে তরঙ্গিণী আসিয়া বলিল, “এ কি হ’য়েছে, আসন পাতা রইল। আর ধূলোয় ব’সেছ। কেন ঠাকুরপো ?”
সুধাংশু । তা হ’ক ; আমাদের বাড়ীর খবর কিছু বলতে পার ? তরঙ্গিণী।। তুমি কতখানি কি শুনেছ। আগে বল দেখি! সুধাংশু। আমি ত কিছুই জানি না ; শ্রাবণ মাসেই বোধ হয় দাদা পত্ৰ লিখলেন,-“একখানা বাড়ী ঠিক ক’রে আমাকে লিখবে? আমরা যাচ্ছি।” আমি তাই ক’রলুম। তারপরের চিঠিতে লিখলেন,-“এখন যাওয়া হচ্ছে না,

